
MINUTI 

 

KAMRA TAD-DEPUTATI 

 

IL-ĦMISTAX-IL PARLAMENT 

 

SEDUTA NRU 21 

 

It-Tnejn, 12 ta’ Ottubru 2026 

 

Il-Kamra tad-Deputati ltaqgħet fis-Sala tal-Parlament, il-Belt Valletta, fl-4.00 p.m. 

 

L-Ispeaker, l-Onor. Carmelo Abela, ippreseda. 

 

 

PREŻENTI 

 

Id-Deputat Prim Ministru u Ministru għas-Saħħa l-Onor. Ian Borg, il-Ministru għall-Agrikoltura, is-

Sajd u l-Provvista tal-Ikel l-Onor. Anton Refalo, il-Ministru għall-Ekonomija, it-Teknoloġija u Proġetti 

Strateġiċi l-Onor. Silvio Schembri, il-Ministru għall-Edukazzjoni u l-Isport l-Onor. Byron Camilleri, il-

Ministru għall-Enerġija, l-Ambjent u r-Riġenerazzjoni tal-Port il-Kbir l-Onor. Miriam Dalli, il-Ministru 

għall-Finanzi l-Onor. Clyde Caruana, il-Ministru għall-Infrastruttura, l-Ippjanar u x-Xogħol l-Onor. 

Jonathan Attard, il-Ministru għall-Affarijiet Barranin u Ewropej l-Onor. Chris Fearne u s-Segretarju 

Parlamentari għall-Anzjanità Attiva l-Onor. Deo Debattista kienu msiefra fuq xogħol tal-Gvern. 

 

L-Onor. Jerome Caruana Cilia, l-Onor. Adrian Delia u l-Onor. Mariah Meli kienu msiefra fuq xogħol 

parlamentari. 

 

L-Onor. Ray Abela, l-Onor. Janice Abela Chetcuti, l-Onor. Ramona Attard u l-Onor. Stephen Spiteri 

kienu skużati. 

 

L-Onor. Rebecca Buttigieg kienet assenti. 

 

 

TALBA 

 

L-Iskrivan tal-Kamra qalet it-talba. 

 

 

MINUTI 

 

Il-Minuti tas-Seduta Nru 20 li saret fis-7 ta’ Ottubru 2026 kienu kkonfermati. 

 

L-Ispeaker informa lill-Kamra li s-Sedja laqgħet it-talba tal-Onor. Ivan Castillo u tal-Onor. Stephen 

Spiteri sabiex jidhru bħala skużati fil-Minuti tas-Seduta 19 tas-6 ta’ Ottubru 2026, u kienet qiegħda 

tordna illi ssir il-korrezzjoni relattiva fil-Minuti ta’ dik is-seduta. 

 

 

RULING TAS-SEDJA 

 

L-Ispeaker ta ruling fuq ilment tal-Whip tal-Gvern, l-Onor. Naomi Cachia, imqajjem fis-Seduta 18 

tat-Tnejn, 5 ta’ Ottubru 2026, dwar stqarrija maħruġa mill-Partit Nazzjonalista. 

INFORMAZZJONI MIS-SEDJA 

 

L-Ispeaker qiegħed fuq il-Mejda tal-Kamra: 

 

P.L.  388 Rapporti Annwali għas-sena finanzjarja 2025 dwar l-implimentazzjoni tal-baġit tal-UE 

u dwar l-attivitajiet iffinanzjati mid-9, mill-10 u mill-11-il Fond Ewropew għall-

Iżvilupp (FEŻ) maħruġa mill-Qorti Ewropea tal-Awdituri (QEA). 

 

 

MISTOQSIJIET  

 

Mistoqsijiet ġew magħmula u mogħtija tweġiba.  

 

Fl-4.31 p.m. l-aħħar mistoqsija kienet numru 246 u l-mistoqsijiet l-oħra kollha li dehru fuq l-aġenda 

ngħataw tweġiba bil-miktub. 

 

 

TQEGĦID TA’ KARTI 

 

Il-Ministru għall-Gvern Lokali u x-Xogħlijiet Pubbliċi, l-Onor. Alison Zerafa Civelli, qiegħdet fuq il-

Mejda tal-Kamra: 

 

P.L. 389 Memorandum of Understanding (MoU) bejn id-Dipartiment tax-Xogħlijiet Pubbliċi u 

l-Parroċċa ta’ Ħal Safi dwar tisbiħ fiċ-Ċentru Parrokkjali ta’ Ħal Safi ffirmat fil-5 ta’ 

Ottubru 2023, bi tweġiba għall-mistoqsija parlamentari 3205; 

 

f’isem il-Prim Ministru qiegħdet fuq il-Mejda tal-Kamra: 

 

P.L. 390 Rapport Annwali tal-Kummissjoni dwar is-Servizz Pubbliku għas-sena 2025; 

 

f’isem il-Ministru għall-Edukazzjoni u l-Isport qiegħdet fuq il-Mejda tal-Kamra: 

 

P.L. 391 Screenshot tal-paġna bl-isem Election Results for Advisory Committee Election 

2026/Consultative Committee Election 2026 fil-website tal-Malta Further & Higher 

Education Authority, bi tweġiba għall-mistoqsija parlamentari 3055; 

 

f’isem il-Ministru għall-Enerġija, l-Ambjent u r-Riġenerazzjoni tal-Port il-Kbir qiegħdet fuq il-Mejda 

tal-Kamra: 

 

P.L. 392 Tabella li turi l-għadd ta’ servizzi ġodda tad-dawl u l-ilma li ngħataw fil-lokalità ta’ 

San Pawl il-Baħar kull sena bejn Jannar 2022 u Awwissu 2026, bi tweġiba 

għall-mistoqsija parlamentari 2580;  

 

f’isem il-Ministru għall-Infrastruttura, l-Ippjanar u x-Xogħol qiegħdet fuq il-Mejda tal-Kamra: 

 

P.L. 393 Tabella li turi l-għadd  ta’ employers li bbenefikaw mill-Fiscal Incentive Scheme għas-

snin bejn l-2016 u Ġunju 2026 u l-ammont totali mogħti għal kull sena, bi tweġiba 

għall-mistoqsija parlamentari 1746; 

 

P.L. 394 Lista ta’ toroq f’Malta li saru xogħlijiet infrastrutturali fihom minn Infrastructure Malta 

maqsuma skont il-lokalità, bi tweġiba għall-mistoqsija parlamentari 3147; u 

 

f’isem il-Ministru għall-Arti, il-Kultura u l-Wirt Nazzjonali qiegħdet fuq il-Mejda tal-Kamra: 

 

P.L. 395 Estimi Finanzjarji ta’ Patrimonju Malta għas-sena 2026. 

PUNT IMQAJJEM MINN MEMBRU TAL-KAMRA 

 

Il-Ministru għall-Akkomodazzjoni u l-Artijiet, l-Onor. Owen Bonnici, ressaq ilment dwar rapportaġġ 

f’artiklu li deher fis-sit elettroniku tal-ġurnal The Maltese Herald fit-8 ta’ Ottubru 2026, li fih saret 

referenza għal diskors li kien intqal minnu waqt il-ħin tal-Mistoqsijiet tas-seduta tat-Tlieta, 6 ta’ Ottubru 

2026, u qiegħed fuq il-Mejda tal-Kamra: 

 

P.L. 396 Artiklu bl-isem Transport Minister denies government will install yacht marina in 

Marsascala li deher fuq is-sit online themalteseherald.com fit-8 ta’ Ottubru 2026. 

 

Is-Sedja ħadet nota tal-punt imqajjem mill-Onor. Owen Bonnici u informat li kienet se tagħti direzzjoni 

fi stadju ulterjuri. 

 

 

MOZZJONIJIET 

 

RIŻOLUZZJONI DWAR ID-DĦUL FIS-SEĦĦ TAL-AVVIŻI LEGALI 246, 247, 248 U 249 

TAL-2026 –  MOZZJONI 63 

 

L-Ispeaker qara lill-Kamra Messaġġ mingħand il-President ta’ Malta mogħti lilu mill-Ministru għall-

Intern u s-Sigurtà, l-Onor. Glenn Bedingfield: 

 

MYRIAM SPITERI DEBONO 

PRESIDENT TA’ MALTA 

 

 Il-President, wara li kienet informata dwar is-suġġett tal-Mozzjoni sabiex “l-Avviżi 

Legali numri 246, 247, 248 u 249 tal-2026 li jemendaw ir-regolamenti 12A u 48A 

tar-Regolamenti dwar il-Ħatriet u l-Kundizzjonijiet tas-Servizz tal-Forza Regolari 

(L.S. 220.03), relatati mal-Forzi Armati; ir-regolament 14 tar-regolamenti dwar il-

pensjonijiet (ir-Raba’ Skeda) tal-Att dwar il-Pulizija (Kap. 164 tal-Liġijiet ta’ 

Malta), ir-regolament 18 tar-Regolamenti dwar il-Pensjonijiet tal-Protezzjoni Ċivili 

(L.S. 411.03); u r-regolament 18 tar-Regolamenti dwar il-Pensjonijiet tal-Ħabs (L.S. 

260.04), jidħlu fis-seħħ bis-saħħa tas-setgħat mogħtija bl-artikolu 4 tal-Att dwar il-

Forzi Armati ta’ Malta (Kap. 220 tal-Liġijiet ta’ Malta), bl-artikoli 82(2) u 101 tal-

Att dwar il-Pulizija (Kap. 164 tal-Liġijiet ta’ Malta), bis-subartikolu 12(4) tal-Att 

dwar il-Protezzjoni Ċivili (Kap. 411 tal-Liġijiet ta’ Malta) u bis-subartikolu 12(4) 

tal-Att dwar il-Ħabs (Kap. 260 tal-Liġijiet ta’ Malta)”, tirrakkomandaha għall-

konsiderazzjoni tal-Kamra tad-Deputati. 

 

2 ta’ Ottubru 2026 

 

Il-Ministru għall-Intern u s-Sigurtà ppropona din il-mozzjoni: 

 

Billi hija l-politika tal-Gvern li jippromwovi u jsaħħaħ id-drittijiet u l-benefiċċji tal-korpi dixxiplinati, u 

jtenni li membri tal-korpi dixxiplinati għandhom jibbenifikaw mill-istess benefiċċji u drittijiet, qiegħed 

jipproponi li jiġu emendati regolamenti dwar il-pensjonijiet tal-membri tal-korpi dixxiplinati sabiex 

filwaqt li fil-preżent membri tal-korpi dixxiplinati li jkunu temmew ħamsa u għoxrin sena ta’ servizz u 

li jiddeċiedu li jibqgħu fil-korp dixxiplinat għall-perjodu addizzjonali ta’ erba’ snin, ikunu intitolati għal 

żieda ta’ tlieta u għoxrin fil-mija fil-pensjoni tagħhom, bis-saħħa ta’ dawn l-emendi fir-regolamenti, 

dawn il-membri tal-korpi dixxiplinati jkunu intitolati għal żieda ta’ disgħa u għoxrin fil-mija minflok 

żieda ta’ tlieta u għoxrin fil-mija; 

 

U billi membri tal-korpi dixxiplinati li jkomplu jservu lil hinn mid-disgħa u għoxrin sena ta’ servizz, 

bħalissa huma intitolati għal somma addizzjonali ekwivalenti għal sitt xhur tal-paga bażika għal kull 

sena addizzjonali ta’ servizz, fejn dan il-perjodu ta’ snin ma għandux jaqbeż perjodu massimu ta’ erba’ 

snin ta’ servizz, bis-saħħa tal-emendi fir-regolamenti, dan il-perjodu massimu ta’ erba’ snin ta’ servizz 

se jiżdied għal sitt snin; 

U billi huwa xieraq li dawn l-emendi jidħlu fis-seħħ skont Riżoluzzjoni tal-Kamra tad Deputati; 

Għalhekk huwa b’dan riżolut illi l-Avviżi Legali numri 246, 247, 248 u 249 tal-2026 li jemendaw ir-

regolamenti 12A u 48A tar-Regolamenti dwar il-Ħatriet u l-Kundizzjonijiet tas-Servizz tal-Forza 

Regolari (L.S. 220.03), relatati mal-Forzi Armati; ir-regolament 14 tar-regolamenti dwar il-pensjonijiet 

(ir-Raba’ Skeda) tal-Att dwar il-Pulizija (Kap. 164 tal-Liġijiet ta’ Malta), ir-regolament 18 tar-

Regolamenti dwar il-Pensjonijiet tal-Protezzjoni Ċivili (L.S. 411.03); u r-regolament 18 tar-

Regolamenti dwar il-Pensjonijiet tal-Ħabs (L.S. 260.04), jidħlu fis-seħħ bis-saħħa tas-setgħat mogħtija 

bl-artikolu 4 tal-Att dwar il-Forzi Armati ta’ Malta (Kap. 220 tal-Liġijiet ta’ Malta), bl-artikoli 82(2) u 

101 tal-Att dwar il-Pulizija (Kap. 164 tal-Liġijiet ta’ Malta), bis-subartikolu 12(4) tal-Att dwar il-

Protezzjoni Ċivili (Kap. 411 tal-Liġijiet ta’ Malta) u bis-subartikolu 12(4) tal-Att dwar il-Ħabs (Kap. 

260 tal-Liġijiet ta’ Malta). 

 

L-Onor. Naomi Cachia ssekondat. 

 

Fid-diskussjoni ħadu sehem l-Onor. Glenn Bedingfield, l-Onor. Conrad Borg Manchè, l-Onor. Fleur 

Abela, l-Onor. Paula Mifsud Bonnici, l-Onor. Francesca Zarb, l-Onor. Deborah Schembri u l-Onor. 

Annabelle Cilia. 

 

Il-mozzjoni għaddiet nem.con. 

 

Fis-6.41 p.m. il-Kamra qablet li l-ħin tal-interruzzjoni tax-xogħol ikun dak il-ħin u li jitressaq l-

aġġornament. 

 

 

AĠĠORNAMENT 

 

Il-Ministru għall-Intern u s-Sigurtà, l-Onor. Glenn Bedingfield, ippropona l-aġġornament tal-Kamra 

għal nhar it-Tlieta, 13 ta’ Ottubru 2026 fl-4.00 p.m. b’din l-aġenda: 

 

Ordnijiet tal-Ġurnata 

 

Abbozz ta’ Liġi li jemenda l-Att dwar l-Intrapriża Soċjali   Tieni Qari (Kont.) 

 

Abbozz ta’ Liġi li jemenda l-Att dwar l-Uffiċċju  

Nazzjonali għall-Iskrinjar tal-investiment Dirett Barrani     Tieni Qari 

 

Abbozz ta' Liġi dwar l-Emissjonijiet tal-Metan  

fis-Settur Upstream taż-Żejt u l-Gass (Miżuri ta’ Infurzar)   Tieni Qari 

 

Abbozz ta' Liġi li jemenda l-Att dwar Istituzzjonijiet Finanzjarji   Tieni Qari 

 

Abbozz ta' Liġi li jemenda  

Liġijiet varji li għandhom x’jaqsmu mas-Servizzi Finanzjarji   Tieni Qari 

 

------------------------ 

 

Abbozz ta’ Liġi li jemenda l-Att dwar l-Armi     Kumitat Permanenti 

 

Abbozz ta’ Liġi li jemenda l-Att dwar il-Kumpaniji    Kumitat Permanenti  

Il-ħin tal-aġġornament ittieħed min-naħa tal-Oppożizzjoni, mill-Onor. John Baptist Camilleri u l-Onor. 

Rebekah Borg. 

 

 

Fis-7.05 p.m. l-Ispeaker avża li l-Kamra ġiet aġġornata għal nhar it-Tlieta, 13 ta’ Ottubru 2026 fl-

4.00 p.m. kif komunikat mill-Ministru għall-Intern u s-Sigurtà. 

 

 

 

 

 

 

 

 ELEANOR SCERRI 

 SKRIVAN TAL-KAMRA 

 

 

 

KONFERMATI  

 

 

 

 

 

ONOR.  CARMELO ABELA 

SPEAKER 


